
Hozirda, paxtani qayta ishlashda hosil bo‘ladigan tolasimon changlar tarkibida 

noorganik va mineral aralashmalar asosiy qismni egallaydi [1]. Paxtaning sifat 

ko‘rsatgichi bir nechta omillarga bog‘liq [2; 3]. Jumladan: paxta xom ashyosiga 

dastlabki ishlov berish [4], boshlang‘ich xom ashyo tarkibidagi tuproq 

zarrachalari va uni yig‘ish usullarini keltirish mumkin [5; 6]. 

Mazkur tadqiqot ishining avvalida, Farg‘ona vodiysi hududidagi paxta tozalash 

korxonasida ajralib chiqayotgan tolasimon changning tarkibi maxsus spektral 

analiz yordamida o‘rganildi. Bunda olingan natijalar quyidagi grafikda 

tasvirlangan (1-rasm). 

 
Yuqorida keltirilgan grafikning taxlilidan shuni ko‘rish mumkinki, tolasimon 

chang tarkibida katta miqdorda kimyoviy elementlar mavjud. Olingan 

namunalarda eng yuqori miqdoriy ko‘rsatgich kaliy (1,58%) elementiga tegishli. 

Keyingi pog‘onalar esa, Kalsiy (1,35%), magniy (1,14%), temir (0,85%), natriy 

(0,5%) miqdori tashkil etmoqda. Bundan tashqari, mazkur  tolasimon chang 

tarkibida oz miqdorda: titan, marganes, alyuminiy, temir, xrom, fosfor, xlor va 

boshqa kimyoviy elementlar mavjudligi aniqlandi. 

Izlanishlarimiz mobaynida, mazkur tolasimon changlarning erkin hamda bosim 

berilgandagi cho‘ktirish parametrlari o‘rganildi. Bunda tolasimon chang 

uzunligining cho‘kish tezliginiga bog‘liqligi ko‘rib chiqildi (2-rasm). 

1-rasm.

Tolasimon chang tarkibidagi kimyoviy elementlarning miqdori.

2-grafik ma’lumotlarini tahlili, namuna uchun olingan tolasimon chang 

zarrachalarining cho‘kish tezligi ularning o‘lchami hamda unga berilayotgan 

bosimga to‘g‘ri praporsional ekanini ko‘rish mumkin. Ya’ni bir xil uzunlikdagi 

tolasimon chang zarrachasiga bosim berish orqali uning bcho‘lish vaqtini ikki 

barobargacha qisqarishiga olib keladi. 

Ushbu izlanishlar mobaynida, mahalliy paxta sanoati changlarining 

kimyoviy tarkibidan kelib chiqqan holda, zarrachalarning yiriklashuvi va 

samaradorligiga ta’sir etuvchi turli omillarni tajriba asosida tadqiq etildi. 

O‘rganilayotgan tolasimon zarrachalarda, cho‘kish jarayonining aerodinamik 

ta’sirlari hamda optimal sharoitlari aniqlandi olindi. 

